
Макалада Евроазиялык экономикалык биримдиктин 

бажы органдарынын бажы чек арасы аркылуу транспорттук 

каражаттарды өткөрүүдө бажылык жөнгө салуу жаатын-

дагы өз ара аркеттенүүсүнүн өзгөчөлүктөрү ачылган. 2021-

жылдын 1-жарым жылдыгына карата транспорттун ар 

кандай түрлөрүндөгү жүктөрдү жана жүргүнчүлөрдү ташуу 

көлөмү боюнча Евроазиялык экономикалык биримдиктин 

өлкөлөрүндөгү статистикалык маалыматтар талданат. 

Евроазиялык экономикалык биримдикке мүчө 

мамлекеттердин бажы органдарынантышкары ар бир 

мамлекеттин бажы чек аралары аркылуу транспорт 

каражаттарынын өтүүсүнө жооптуу өзүнүн жөнгө салуучу 

органы тууралуу, жүргүнчүлөрдү транспорттун бардык 

түрлөрү менен ташуу жөнүндө маалыматтар белгиленет. 

Ошондой эле, экономикалык ири базалык тармактардын бири 

болгон транспорт каражаттарынын натыйжалуу иштеген 

инфраструктуралык шарттары каралган. Бул иштин 

максаты – Евроазиялык экономикалык биримдиктин (ЕАЭБ) 

өлкөлөрүндө транспорт каражаттарынын ар кандай 

түрлөрүнүн кыймылын бажылык жөнгө салуунун өзгө-

чөлүктөрүн талдоо. 

Негизги сөздөр: мамлекеттер, бажы, чек ара, жол, 

транспорту, темир жол транспорту, суу транспорту, аба 

транспорту. 

В статье раскрывается специфика взаимодействия та-

моженных органов ЕАЭС в области таможенного 

регулирования при перемещении транспортных средств через 

таможенную границу. Будут проанализированы 

статистические данные об объемах грузовых и пассажирских 

перевозок различными видами транспорта в странах ЕАЭС за 

1 полугодие 2021 года. Помимо таможенных органов 

государств-членов Евразийского экономического союза, 

каждое государство устанавливает сведения о своем органе, 

осуществляющем контроль за перемещением транспортных 

средств через таможенную границу по перевозке пассажиров 

всеми видами транспорта. Он также обеспечивает 

эффективную работу инфраструктуры, которая является 

одним из крупнейших базовых секторов экономики. Целью 

данной работы является анализ специфики таможенного 

регулирования различных типов транспортных средств в 

странах ЕАЭС. 

Ключевые слова: государства, таможня, граница, 

путь, транспорт, железнодорожный транспорт, водный, 

транспорт, воздушный транспорт. 

The article reveals the specifics of interaction between the 

customs authorities of the EAEU in the field of customs regulation 

when moving vehicles across the customs border. Statistical data 

on the volume of freight and passenger traffic by various modes of 

transport in the EAEU countries for the first half of 2021 will be 

analyzed. In addition to the customs authorities of the member 

states of the Eurasian Economic Union, each state establishes 

information about its authority exercising control over the 

movement of vehicles across the customs border for the carriage of 

passengers by all modes of transport.It also ensures the efficient 

operation of infrastructure, which is one of the largest basic 

sectors of the economy. The purpose of this work is to analyze the 

specifics of customs regulation of various types of vehicles in the 

EAEU countries. 

Key words: states, customs, border, way, transport, rail tran-

sport, water transport, transport, air transport. 

Евразия экономикалык биримдиги (мындан ары 

- ЕАЭБ, Биримдик) - ЕАЭБ жөнүндө келишимде тү-

зүлгөн эл аралык интеграциялык экономикалык би-

рикме, анын катышуучулары болуп Россия, Белорус-

сия, Армения, Казакстан жана Кыргызстан 

эсептелет. Ошондой эле ЕАЭБ товарлардын, 

капиталдын, кызмат көрсөтүүлөрдүн жана жумушчу 

күчтүн эркин кыймылын камсыз кылат. 

Биримдиктин өлкөлөрү түрдүү чөйрөлөрдө, анын 

ичинде ЕАЭБдин бажы чек арасы (мындан ары - 

бажы чек арасы) аркылуу товарларды жана транс-

порттук каражаттарды алып өтүүнү бажылык жөнгө 

салууда өз ара мамиле жүргүзүшөт [1]. 

Бажылык жөнгө салуу деп жалпысынан ЕАЭБ 

өлкөлөрүндө бажы ишин жөнгө салуунун тартибин 

жана эрежелерин белгилөө деп айтсак болот. 

ЕАЭБде бажылык жөнгө салуу Биримдиктин 

бажылык жөнгө салуу чөйрөсүндөгү келишимдерге 

жана актыларга жана катышуучу-өлкөлөрдүн 

улуттук мыйзамдарына ылайык жүзөгө ашырылат. 

Бажылык жөнгө салуунун объектиси болуу ме-

нен транспорттук каражаттар төмөнкүдөй манипуля-

цияларга дуушар болушу мүмкүн: бажы жол-жобосу-

на жайгаштыруу, зарыл болгон бажы операцияларын 

жүргүзүү, бажы көзөмөлү жана бул товарларга 

карата бажы алымдарын төлөө. 



  

   

 

НАУКА, НОВЫЕ ТЕХНОЛОГИИ И ИННОВАЦИИ КЫРГЫЗСТАНА, № 10, 2021 

  

186 

 

 

 

DOI:10.26104/NNTIK.2019.45.557 

Белгилей кетсек, жалпысынан ЕАЭБ боюнча то-

варларды бажы жол-жобосуна жайгаштыруунун 

жана жогоруда айтылган башка аракеттердин бирдей 

эрежелери бар. Бирок, Биримдикке мүчө-

мамлекеттеринин ар биринин улуттук мыйзамдары 

менен өзүнчө жөнгө салынган учурдагы маселелер 

да болот. Мисалга айтсак, ички салыктардын жана 

жыйымдардын ставкалары, ар кандай тыюу 

салуулар, чектөөлөр ж.б. 

Евразия экономикалык комиссиясынын Транс-

порт жана инфраструктура департаменти (мындан 

ары - ЕЭК) бажы чек арасы аркылуу транспорттук 

каражаттардын ар кандай түрлөрүн алып өтүүгө бай-

ланышкан маселелер менен алектенет. 

Бул башкармалыктын түзүмүнө төмөнкү бөлүм-

дөр кирет: автомобиль, темир жол, суу жана аба 

транспорту, табигый монополиялар, транспорт саяса-

ты, инфраструктура. 

Транспорт экономиканын ири базалык тармак-

тарынын бири болуп саналат. Кеңири жана 

натыйжалуу иштеген инфраструктурага төмөндөгү 

шарттар мүмкүндүк берет:  

- транспорттук чыгымдарды кыскартуу; 

- жүргүнчүлөрдү жана жүктөрдү ташуу ылдам-

дыгын жогорулатуу; 

- өткөрүү жөндөмдүүлүгүн жогорулатуу; 

- транспорттук кызматтардын 

жеткиликтүүлүгүн камсыз кылуу; 

- инвестициялык климатты жакшыртуу. 

Транспорттук инфраструктура улуттук 

экономикаларды өнүктүрүүнүн жана аларды 

дүйнөлүк экономикага интеграциялоонун негизги 

факторуна айланууда. Инфраструктуранын өнүгүү 

деңгээли улуттук экономикалардын атаандаштыкка 

жөндөмдүүлүгүн аныктайт, башка тармактарды да 

өнүктүрүү үчүн негиз түзөт. Мына ушул 

жагдайлардын бардыгы транспортту экономиканын 

приоритеттүү тармактарынын бири катары 

классификациялоого мүмкүндүк берет. Биримдиктин 

географиялык өзгөчөлүктөрү анын транзиттик 

потенциалын ишке ашырууда атаандаштык 

артыкчылыктарды өнүктүрүүдө транспорттун артык-

чылыктуу ролун аныктайт. Транспорттун натыйжа-

луу иштешинин маанилүү элементи болуп заманбап 

жана коопсуз транспорттук инфраструктуранын бо-

лушу саналат. 

Бул багытта ЕАЭБ алкагында интеграциялык 

процесстерди тереңдетүүгө жана жалпысынан синер-

гетикалык эффект алууга мүмкүндүк берүүчү 

жетиштүү ченемдик-укуктук база түзүлгөн. 

Биринчиден, бул Евразия экономикалык биримдиги 

жөнүндө келишим, анда координацияланган 

(макулдашылган) транспорттук саясат каралган. 

Инфраструктуралык долбоорлорду тоңдуруунун 

айкын зарылдыгына карабастан, дүйнөдөгү болочок 

экономикалык кырдаалдын белгисиздигинен улам 

карама-каршы чечимдерди кабыл алууга толук негиз 

бар. Мындан тышкары, азыркы учурда пландашты-

рылган инфраструктуралык долбоорлорду гана аяк-

тоо менен чектелбестен, жаңы транспорттук комму-

никациялардын жана логистикалык инфраструктура-

нын объектилерин курууну олуттуу түрдө көбөйтүү 

максатка ылайыктуу. Инфраструктуралык долбоор-

лорду ишке ашыруу боюнча чечимдерди кабыл алуу 

процессине дүйнөлүк финансы рынокторундагы жа-

гымсыз жагдай тоскоол болбошу керек. Каржылоо 

рыногун талдоо экономикалык кырдаалдын турукта-

шуусун күткөн, жаңы долбоорлорго инвестиция сал-

боону жактырган инвесторлордун ишкердик актив-

дүүлүгүнүн төмөндөшүн көрсөтүп турат. Мамлекет-

тик деңгээлде ошондой эле инфраструктуралык дол-

боорлорду колдоону экономиканын башка, көбүрөөк 

жабыр тарткан секторлоруна кайра багыттоо тенден-

циясы байкалууда. Ошондой эле, экономикалык 

абалды жакшыртуу жана кошумча каржылоо 

булактары пайда болот деген үмүт менен 

инфраструктуралык долбоорлорду ишке ашыруу 

мөөнөтүн кийинкиге жылдыруу практикасы бар. 

Ошол эле учурда инфраструктураны өнүктүрүү 

экономикалык кризистерден чыгуунун далилденген 

куралы болуп саналат.  

Дүйнөлүк практика каатчылык маалында 

инфраструктуранын активдүүлүгүн стимулдаштыруу 

жаңы жумуш орундарын түзүүгө, ишкердик 

жигердүүлүктүн жогорулашына жана 

кубаттуулуктардын жетишсиздигине дуушар болгон 

ишканалар үчүн заказдарды камсыз кылууга өбөлгө 

түзөрүн тастыктайт. Учурда көптөгөн өлкөлөр узак 

мөөнөттүү жеке инвестицияларды тартуучу жана 

COVID-19 пандемиясынын кесепеттери менен 

күрөшүү үчүн зарыл колдоо менен долбоорлорду 

камсыз кылган, ошондой эле жумуш орундарын 

жана заказдарды түзүү аркылуу экономиканы 

стимулдаштыруучу ири масштабдуу инфраструк-

туралык программаларды ишке киргизүүдө. 

ЕАЭБге мүчө мамлекеттердин бажы органдары-

нан тышкары ар бир мамлекеттин бажы чек аралары 

аркылуу транспорт каражаттарынын өтүүсүнө жооп-

туу өзүнүн жөнгө салуучу органы бар. Россияда бул 

Транспорт министрлиги; Белоруссияда - Транспорт 

жана коммуникациялар министрлиги; Казакстанда - 

Өнөр жай жана инфраструктураны өнүктүрүү мини-

стрлиги; Арменияда -АРнын Аймактык башкаруу 

жана инфраструктура министрлиги; Кыргызстанда 

Транспорт жана жолдор министрлиги. 

Жалпысынан 2021-жылы ЕАЭБге мүчө мамле-

кеттердин аймагында бажы чек арасында 379 

өткөрүү пункту жайгашкан (1-табл.) [7]. 

1-таблица 

2021-жылга ЕАЭБге мүчө мамлекеттердин аймагы боюнча өткөрүү  

пункттарын бөлүштүрүү 

Мамлекет Өткөрүү пункттары 

Автомобилдик Темир жол Аба Деңиз Аралаш Дарыя Жөө Баары 

Кыргызстан 10 2 4 - - - - 16 

Белорусия 25 11 7 - - 3 1 47 

Армения 4 1 2 - - - - 7 

Россия 82 42 77 63 6 2 1 273 

Казакстан 12 6 16 2 - - - 36 

 

1-таблицадан көрүнүп тургандай, өткөрүү 

пункттарынын саны боюнча алдыңкы позицияны 

Россия Федерациясы ээлейт, анда 273 өткөрүү 

пункту бар, ал ЕАЭБ өлкөлөрүндөгү өткөрүү 

пункттарынын жалпы санынын 72,03%ын ээлейт. 

Бул биринчи кезекте Россия географиялык жактан 

Биримдикке кирген мамлекеттердин ичинен эң чоң 

өлкө болгондуктан, ошого жараша ал аркылуу жүк 

жана жүргүнчүлөрдүн агымы чоң болгондуктан, 

натыйжада дагы көзөмөл-өткөрүү пункттары керек 

деп ойлойбуз. Беларусь өткөрүү пункттарынын саны 

боюнча экинчи орунда турат, алардын саны 47. 

Казакстанда Белоруссияга караганда 2,9% аз, 

тиешелүүлүгүнө жараша 36 бирдик, андан кийин 

Кыргызстанда 16 өткөрүү пункту бар. Ал эми 

Арменияда бажы чек арасы аркылуу өткөрүү 

пункттарынын эң аз саны 7 ни түзөт, бул ЕАЭБ ай-

магындагы өткөрүү пункттарынын жалпы санынын 

1,8%ын түзөт [6]. 

1-таблицада келтирилген маалыматтардын неги-

зинде өткөрүү пункттарынын түрлөрүн эске алуу ме-

нен Биримдиктин мүчө мамлекеттеринин жүк жүгүр-

түүсүнө талдоо жүргүзсөк болот (2-табл.). 

2-таблица 

2021-жылдын январь-сентябрь айларында ЕАЭБде транспорттун ар кандай 

түрлөрү менен жүктөрдү ташуу, млн. т. 

Мамлекет Транспорттун түрлөрү 

Автомобилдик Темир жол Суу Аба 

Кыргызстан 17,9 1,4 - 0,3 

Белоруссия 114,7 94,3 1545,2 30,8 

Армения 8,3 2,3 - 11,7 

Россия 3983,2 957,1 103 043,6 1058,7 

Казакстан 2268,1 307,3 1319,6 25,0 

ЕАЭБ 6392,2 1362,4 105 908,4 1 126,5 

 

2-таблицада келтирилген маалыматтардын неги-
зинде Бажы биримдигинде жүктөрдүн көбү суу 
транспорту менен ташылат, жана автомобилдик 
транспорт аркылуу жүк ташууга Биримдиктин 
бардык өлкөлөрү катышуу менен ташуунун көлөмү 
да башкаларга салыштырмалуу көбүрөөк, ал эми эң 
азы аба транспорту менен ташылат деген тыянак 
чыгарууга болот, биз муну аба транспорту менен 
шартталган деп ойлойбуз. Бирок, башкаларга 
караганда ташуу наркы кымбатыраак турат деп 
айтсак болот. 

Белгилей кетсек, Армения ЕАЭБдин бардык өл-
көлөрүнүн ичинен өткөрүү пункттарынын эң аз са-
нына ээ болгондуктан, өткөрүү пункттарынын түр-
лөрүн эске алуу менен бул өлкөдөгү жүк жүгүртүү 
дагы Биримдиктин башка өлкөлөрүнө салыштырма-
луу эң аз болуп саналат жана ЕАЭБдеги 
транспорттун бардык түрлөрү боюнча жалпы жүк 
жүгүртүүнүн 0,02% түзөт. Эң көп жүк жүгүртүү 
Россияга туура келет жана 2021-жылдын биринчи 
жарым жылдыгында транспорттун ар кандай түрлөрү 
менен ташылган 109 042,6 миллион тонна жүктү 

түзөт жана ЕАЭБ өлкөлөрүндөгү жалпы жүк 
жүгүртүүнүн 94,99%ын түзөт. Казакстан 3,41%, 
Белоруссия 1,56%, Кыргызстан 0,02% ээлейт 
[2,3,4,5]. 

Жүргүнчүлөрдү транспорттун бардык түрлөрү 
менен ташуу жөнүндө айта турган болсок, төмөндө-
гүлөрдү белгилеп кетүүгө болот. 

 

 
3-таблица 

  

2021 

январь январь-февраль январь - март январь-апрель январь-май январь - июнь 

Транспорттун бардык түрлөрү 

ЕАЭБ 31625,0 61791,2 99 063,9 138770,9 183 412,1 237 055,8 

Анын ичинде: 
      

Армения 80,3 179,5 300,2 420,8 552,6 698,8 

Беларусь 1280,0 2596,1 4142,0 5 781,5 7 517,0 9 416,7 

Казахстан 5 897,1 12 005,2 19 218,6 26 637,7 34 355,0 43 052,0 

Кыргызстан 637,1 1 249,0 1 941,2 2 647,9 2 977,7 3 519,9 

Россия 23 730,5 45 761,4 73 461,9 103 283,0 138 009,8 180 368,4 

 
1-сүрөт. 2021-жылдын январь-июнь айларында ЕАЭБ өлкөлөрүндө транспорттун ар кандай түрлөрү менен  

жүргүнчүлөрдү ташуу (миллион жүргүнчү-километрге). 

Диаграммадагы маалыматтардын негизинде тө-
мөнкүдөй жыйынтык чыгарууга болот. 
Жүргүнчүлөрдүн агымынын басымдуу бөлүгү 
Россияга туура келет – бул 2021-жылдын биринчи 
жарым жылдыгында ЕАЭБ өлкөлөрүндөгү 
жүргүнчүлөрдүн жалпы агымынын жарымынан 
көбүн түзөт, тактап айтканда – 180 368,4 (76%). 
Экинчи орунда Казакстан анда 43 052,0 (18,16%), 
андан кийин Белорусиятурат, ал тиешелүүлүгүнө 
жараша Биримдикке мүчө мамлекеттердин арасында 
транспорттун бардык түрлөрү менен жүргүнчүлөрдү 
ташуунун жалпы көлөмүнүн 3,97%ын ээлейт. Андан 
кийин Кыргызстан (1,48%) жана эң аз кыймылдын 
көлөмү Арменияда (жалпы трафиктин 0,29%) [2, 3, 4, 
5]. 

Армениянын ЕАЭБ өлкөлөрүнүн ичинде 
ташылган жүргүнчүлөрдүн саны боюнча акыркы 
орунда болушунун бирден бир себеби, Биримдиктин 
башка өлкөлөрүнө салыштырмалуу бажы чек арасы 
аркылуу өткөрүү пункттарынын эң аз болушу жана 
натыйжада жүктүн аздыгы деп ойлойбуз. Ошентип, 
бул иште ЕАЭБдин бажы органдарынын бажы чек 
арасы аркылуу транспорт каражаттарын алып өтүүдө 

бажылык жөнгө салуу чөйрөсүндөгү өз ара 
аракеттенүүсүнүн өзгөчөлүктөрү каралды. ЕАЭБдин 
бардык мүчө-мамлекеттериндеги жүктөрдү жана 
жүргүнчүлөрдү ташуу боюнча статистикалык 
маалыматтар талдоого алынып, ЕАЭБге мүчө 
мамлекеттердин аймагы боюнча өткөрүү 
пункттарынын иш жүзүндө бөлүштүрүлүшү 
талдоого жүргүзүлүп, жыйынтыктар чыгарылды. 

